
















DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Juan Carlos López Seijas, secretario en funcións do  Xurado Provincial de Montes Veciñais en Man

Común de Lugo,                                  

CERTIFICO:

Que  na  sesión  celebrada  polo  xurado  provincial  o  día  14  de  xuño  de  2018,  figura  

o seguinte acordo: 

Monte BURGO DE TRASBAR (expediente 55/78),  pertencente aos veciños da parroquia  de
SAN XIAO DE CASTELO,  e  Monte  LOMBO GORDO,  CHAO DE LAGORZAS,  CRUCES E
CABALEIRO (expediente  60/78),  pertencente  aos  veciños  da parroquia  de RÚA,  ambos do
concello de CERVO, e clasificados como veciñais en man común por resolución do Xurado
Provincial  con  data  30 de abril  de 1979.  Con data  22  de  febreiro  de 2013,  recíbese copia
autenticada de sentenza firme ditada polo Xulgado de 1ª Instancia e Instrución nº 1 de Viveiro,
con data 19 de outubro de 2010, recaída no xuízo ordinario 36/05, (confirmada pola Audiencia
Provincial  de Lugo e inadmitido o recurso de casación polo TSX de Galicia Sala do Civil  e
Penal), na que, estimando a demanda presentada declárase: << (...) que las fincas descritas en
el hecho sexto de la demanda pertenecen a los actores, que actúan por sí y en representación
de las comunidades que exponen, y, en consecuencia condeno a la comunidad demandada a
reconocer que tales fincas les pertenecen en propiedad, (...)
A- Como consecuencia de lo anterior , se deja sin efecto la resolución del Jurado de Montes de
Mano Común de Lugo relativa  a la clasificación del  Monte de Trasbar,  en cuanto sostenga
pronunciamientos contradictorios con la presente resolución (...) >>.
Dado traslado da documentación ao Servizo de Montes, e tras unha sucesión de requirimentos
ás partes interesadas da cartografía precisa da zona a excluír, con data 17 de abril de 2018
emítese informe (nº 31/2016), especificando as modificacións resultantes, así como expoñendo
que en vista  de que  non  foi  entregada a cartografía  solicitada  pasado un  tempo mais  que
prudencial, procedeuse a esclarecer en base ás referencias catastrais que constan no feito 6º da
demanda, que propiedades quedaban definidas de forma precisa e poderían ser obxecto de
exclusión  cartográfica  dos  montes  afectados.  Non todas  as  parcelas  incluídas  na  sentenza
puideron  ser  excluídas  por  corresponderse  a  porcións  de  parcelas  e  non  se  delimita  con
precisión a zona afectada. O monte BURGO DE TRASBAR, queda cunha superficie de 338,6
hectáreas e o monte LOMBO GORDO, CHAO DE LAGORZAS, CRUCES E CABALEIRO, cunha
superficie de 869 hectáreas. Xúntase esbozo da situación actual dos montes veciñais afectados.
Examinada a devandita sentenza, o Xurado, por unanimidade, ACORDA dar cumprimento ao
establecido nela, procedendo ás correccións oportunas, coa incorporación do esbozo referido ao
expediente de clasificación.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Lucía Belver Quiroga, secretaria do  Xurado Provincial de Montes Veciñais en Man Común de Lugo,

CERTIFICO:

Que  na  sesión  celebrada  polo  xurado  provincial  o  día  8  de  novembro  de  2018,  figura  

o seguinte acordo: 

Monte  BURGO  DE  TRASBAR  (expediente  55/78),  e  monte  LOMBO  GORDO,  CHAO  DE

LAGORZAS, CRUCES E CABALEIRO (expediente 60/78), ambos no termo municipal de CERVO.

Na reunión do Xurado do 14 de xuño de 2018, acordouse a exclusión de varios predios como

consecuencia dunha sentenza xudicial. O día 12 de xullo de 2018, Manuel Quelle Aramburo, en

representación de Nélida Pérez García, presenta un escrito no que expón a existencia dunha

alteración  de  referencias  catastrais  posteriores  á  sentenza  quedando  unha  parcela  da  súa

propiedade sen excluír. O Servizo de Montes, en informe emitido o 3 de agosto de 2018 (núm.

31/16), detecta que na parcela 947  do polígono 73 produciuse unha segregación con efectos

desde o 04/10/2014 e na que a parcela segregada pasa a ter a referencia 1237 do polígono 73,

sendo esta a parcela realmente afectada pola sentenza. En consecuencia proponse proceder a

corrixir o erro detectado excluíndo do esbozo do monte a parcela 1237 e incorporando de novo a

947,  non afectada pola  sentenza  e aproveitando para eliminar  restos de polígonos residuais

xerados pola intersección das áreas excluídas. Considerando o disposto no artigo 109.2 da Lei

39/2015, que establece que as Administracións Públicas poderán rectificar, en calquera momento,

de oficio ou a instancia dos interesados, os erros materiais, de feito ou aritméticos existentes nos

seus actos, proponse corrixir o erro quedando o monte BURGO DE TRASBAR cunha superficie

de 338,7 ha, e o monte LOMBO GORDO, CHAO DE LAGORZAS, CRUCES E CABALEIRO

cunha superficie de 869 ha. En vista do anterior, o xurado, por unanimidade, ACORDA rectificar o

erro constatado e proceder ás oportunas correccións nos expedientes de conformidade co informe

do Servizo de Montes

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

Lucía Belver Quiroga, secretaria do Xurado Provincial de Montes Veciñais en Man Común de
Lugo,     

CERTIFICO:

Que na sesión celebrada polo xurado provincial o día  13 de setembro de 2021,  figura o
seguinte acordo: 

Monte Burgo de Trasbar (exp. 55/78), pertencente aos veciños da parroquia de Castelo,  no
concello de Cervo.

Con data 14.6.2018, o Xurado acordou dar cumprimento á sentenza do 19-10-2010, ditada
polo Xulgado 1ª Inst. e Inst. nº1 de Viveiro no xuízo ordinario 36/05. De acordo co estudo
técnico  elaborado  o  17.4.2018  polo  Servizo  de  Montes,  procedeuse  á  identificación  das
parcelas  obxecto  da  sentenza,  descritas  no  feito  6º  da  demanda,  naqueles  casos  que
permitira de forma precisa a súa identificación. Non todas as parcelas incluídas na sentenza
puideron ser excluídas por corresponderse a porcións de parcelas e non se delimita con
precisión a zona afectada. 

En relación co anterior, o día 25.1.2021 foi presentado un escrito asinado por María Corral
Orosa, parte demandante na citada sentenza, no que, en síntese, manifesta o seguinte: 

◦ Que as parcelas catastrais 27013A072016800000RP, 27013A072022040000RF e
27013A071004050000RY  do  concello  de  Cervo,  son  da  súa  propiedade,
recoñecida pola citada sentenza. 

◦ Que na  demanda,  aprobada  pola  sentenza,  hai  un  erro  na  identificación  da
referencia  catastral  das  parcelas  correspondentes  aos  predios  denominados
Carreiros e Costa do Peroso Vello.  O erro queda aclarado polo novo informe
pericial que aporta, elaborado por José María Fernández Palacios o 20.10.2020

◦ Solicita a exclusión das parcelas catastrais do MVMC Burgo de Trasbar.

Tras darlle audiencia á comunidade de Castelo, sen que esta manifestara nada en contra, o
9.9.2021  o Servizo  de Montes elaborou unha memoria  na que se identifican os  predios  e
exclúense do monte veciñal. A superficie do monte Burgo de Trasbar pasa a ser de 304,3 ha. 

Examinada a devandita sentenza e a documentación aportada, o Xurado, por unanimidade,
ACORDA dar  cumprimento  ao  establecido  nela  e  proceder  ás  correccións  oportunas,  coa
incorporación do novo esbozo ao expediente. 

Para que conste, expido este certificado co visto e prace da presidenta do xurado.

Visto e prace
A secretaria do xurado A presidenta do xurado
Lucía Belver Quiroga Mª Olga Iglesias Fontal

CONSELLERÍA DO MEDIO RURAL
XEFATURA TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

Lucía Belver Quiroga, secretaria do Xurado Provincial de Montes Veciñais en Man
Común de Lugo,     

CERTIFICO:

Que na sesión celebrada polo xurado provincial o día  28 de xuño de 2022, figura o
seguinte acordo: 

MVMC Burgo de Trasbar (exp. 55/78), pertencente aos veciños da parroquia
de Castelo, no concello de Cervo.

O  6.2.2020 tivo  entrada unha copia  da sentenza firme do 22.11.2019,  do
Xulgado  de  1a.  Instancia  e  Instrución  núm.  2  de  Viveiro,  ditada  no
procedemento  ordinario  648/2018. A  documentación  que  identifica  os
terreos obxecto de exclusión do monte foi presentada os días 20.12.2021 e
9.3.2022. A sentenza estima a demanda presentada contra a comunidade do
MVMC Burgo de Trasbar.
De acordo coa sentenza, o 22.3.2022, o Servizo de Montes emitiu un informe
(2020_8) no que se especifican as modificacións resultantes no monte Burgo
de Trasbar, que pasa a ter unha superficie de 297,8415 ha. Achégase esbozo
da situación actual do monte veciñal afectado pola sentenza.

Examinada a sentenza, o xurado, por unanimidade, ACORDA dar cumprimento
ao establecido nela e proceder ás correccións oportunas, coa incorporación do
novo esbozo ao expediente.

Para que conste, para a súa remisión aos interesados, expido esta certificación.

Lugo, data da sinatura electrónica

A secretaria do xurado
Lucía Belver Quiroga

CONSELLERÍA DO MEDIO RURAL
XEFATURA TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

Lucía Belver Quiroga, secretaria do Xurado Provincial de Montes Veciñais en Man 
Común de Lugo,     

CERTIFICO:

Que na sesión celebrada polo xurado provincial o día   22 de setembro de 2022, 
figura o seguinte acordo: 

Monte Burgo de Trasbar (exp. 55/78), pertencente aos veciños da parroquia de Castelo, 
no concello de Cervo.

Na  sesión  do  28.6.2022,  o  xurado acordou a  modificación deste  monte  por  mor  do 
cumprimento da   sentenza  do  Xulgado de  1a.  Instancia  e  Instrución  nº1  de  Viveiro, 
ditadas o 22.11.2019 no procedemento ordinario 648/2018. 

O 8.9.2022, o Servizo de Montes elaborou unha nova memoria e cartografía debido a que 
se detectou que na proposta aprobada polo xurado incorporouse, no sur do monte, unha 
superficie  que xa  fora  excluída  no  acordo do xurado do 13.9.2021,  en  cumprimento 
doutra sentenza. 

De  acordo  co  disposto  no  artigo  109.2  da  Lei  39/2015,  do  1  de  outubro,  as 
Administracións  Pública  poderán  rectificar,  en  calquera  momento,  de  oficio  ou  a 
instancia dos interesados, os erros materiais, de feito ou aritméticos existentes nos seus 
actos.  

En vista do anterior, o xurado, por unanimidade, ACORDA rectificar o erro constatado e 
proceder a facer a corrección sinalada, de acordo coa nova cartografía e medición de 
262,9 hectáreas. 

Para que conste, expido este certificado co visto e prace da presidenta do xurado.

Lugo, data da sinatura electrónica

Visto e prace
A secretaria do xurado A presidenta do xurado
Lucía Belver Quiroga Mª Olga Iglesias Fontal

CONSELLERÍA DO MEDIO RURAL
XEFATURA TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

